
Iparraz, iparrorratzaz eta pertsonez aritu nintzen aurre-
koan. Abstraktutasunaren erosotasunetik jaitsi eta aurre-
ko iritzien haria guztiz ez apurtzeko esperantzaz, aitortu 
behar dut azken egunetan iparra nahiko galdurik ibili nai-
zela.

Ez dakit dakizuen, baina abendua da Medikuntzako ikas-
leon zigor-hilea, egunero liburutegian orduak eta orduak 
sartuta ematekoa. Eta horrela, medikuntzako ikasleon bi-
zitza guztiz gelditzen da. Goiza eta gaua bereiztea ezinezko 
egiten zaigu pertsiana itxita duen gure ikasmahairen ondoko 
leihotik begira. Gure bizitzak ardatz bakar baten baitan bi-
ratzen du, ikasketen baitan. 

Errealitatea beste bat da, ordea. Bizitza aurrera doa, bai 
munduaren beste puntan eta baita gure inguruan ere, eta, 

egoera horren aurrean, nola ez sentitu eskizofreniko sarri-
tan, nahi eta ezinean ibilita.

Bai, bateko mobilizazioan egon nahi nuen, eta baita besteko 
bileran parte hartzeko esperantzak nituen… Azken finean, 
hau da egia, gauza guzti horiek egiteari utzi diot, eta, ho-
rrenbestez, hau da galdera: ea mundua geldituko duen bo-
toia zapaltzea beharrezkoa den, naturala den edo ez. 

Ohartuko zineten, oraingoz ez dut erantzunik eta testu honek 
ere ideia findu baten falta du. Aitortuko dizuet: denbora gaine-
ra etorri eta iparrik gabeko testu bat idazten nabil. Aipatu zuen 
behin Otegik Platonena omen den esaldi bat, honela zioena 
gutxi gorabehera: “tontoek zerbait esateko hitz egiten dute, 
azkarrek ordea, esateko zerbait dutelako”. Eta iparrik gabe na-
goenez, (hainbeste ikasteagatik) igual tontotuta ere banabil.

Sinesten dut Apokalipsian, zergatik ez. Hori bai, utzi pe-
tardoak, txafleroak eta bestelako pitokeriak. Suziri-hotsa 
barik kanta eta kontu zaharrak behar ditugu.  Bukaera da 
/ Bukaera aurresentitzen da / Arratsalde euritsua kama-
leoientzat... 

Jantziko ditugu gaueko argitan eguzkitako betaurrekoak, 
Areatza inguruan paseoan ibiltzeko; egunez, errukiz be-
giratuko diegu arnasestuka, eldarnioan, dendaz denda 
dabiltzan fededunei; gona motza eta ezpainak gorri-gorri 
jarriko dizkiogu gure Queer-Olentzerori, egingo dugu topa 
armagile eta zale guztien alde, merezi dutena izan dezaten, 
eta konturatu orduko, atsegin handiz, Hator Hator desafi-
natuko dugu Lau haizetara... Eta, burua zer den, amama 

zenak gure kontura egiten zituen barre-algara haiek go-
goan, botako dugu Inuxente-inuxente, txakurraren buztana 
tente! Faustina txantxazalea zen eta halaxe irudikatzen dut 
Gabon zaharra ere, atso bihurri harpajolea kar-karka. Bitar-
tean, gure katua Purrustak sabela bapo bete eta buztana 
tente, eta gu poz-pozik.

Zorionez, -Ruperri ikasita dakigu hau- Inork ez du dena 
ohitura, dena errua, dena barkamena... Eta, egia da: ohi-
tura edota tradizioari traizio egitea onena, erru-banatzaile 
gehiegi dabil bazterretan, eta barkamenarena Vatikanoari 
utziko diogu. Hala bedi.

Mea-kulparik ez.

Nerea Etxaniz Osa 
Petriletik6

Noiztik bizi zara Bielefelden?
Duela bost urte heldu nintzen, 
2013ko urrian.

Zelako herria da?
Herri ertaina, Bilbok beza-
la 300.000 biztanle inguru 
ditu. Asko gustatzen zait leku 
guztietara oinez edo bizikletaz 
joan naitekeelako. Gainera, 
hiria Teutoi basoaren alboan 
dago, parkez inguraturik, eta 
oso berdea da. 

Zertan zaude lanean?
Orain dela urte bat gobernuz 
kanpoko erakunde batean lan 
egiten hasi nintzen. Erakun-
dearen helburu nagusia mi-
granteen lan-integrazioa da 
eta euren jaioterrietan ikasi-
tako eremuan lana aurkitzen 
saiatzen gara. Horretarako 
haien ikasketak hemen ba-
lioztatzen laguntzen diegu. 
Prozesua nahiko konplexua da 
eta batzuetan migratzaileek ez 
dute hizkuntza menderatzen.  

Neska gazteekin ere proiektu 
bat daukazu. Zertan datza?
Orain dela bi urte eskola ba-
tean neska talde batekin lan 
egiten hasi nitzen. Hemen 
klaseak nahiko goiz amai-
tzen direnez, eskola batzuek 
astean behin ekintza taldeak 
eskaintzen dituzte 12 eta 14 
urte bitarteko ikasleentzako. 
Nire taldea Nesken Taldea 
deitzen da eta gure helburua 

da jardueren bidez genero es-
tereotipoak eztabaidatzea eta 
adibide positibo berriak ema-
tea. Esaterako, noizbehinka 
jateko zerbait prestatzen du-
gun bitartean, bikoteen arteko 
harremanei buruz hitz egiten 
dugu eta arauetatik ateratzen 
diren adibideak eman edo 
neskek izandako  esperien-
tziak kontatzen dituzte. 

Zelakoa da bertako bizimodua? 
Hemen bizitza oso desber-
dina da neguan eta uda-
udaberrian. Neguan etxean 
denbora asko pasatzen dute 
hotza eta iluntasunagatik. 
Baina eguzkia ateratzen den 
momentuan… denak irteten 
dira parke eta enparantzetara. 
Neguan etxean egiten diren 
planak (afariren bat, jolasen 
bat…) kanpoan egiten dira 
(piknika, kanpoan jolastea..). 
Eguzkia aprobetxatu behar da, 
ez dakizulako noiz aterako den 
berriro! Esango nuke Bilbon 
kalean denbora gehiago ego-
ten garela hemen baino. 

Zerk harritu zintuen gehien 
horra heldu zinean?
Mundu guztia bizikletaz doala 
leku guztietara. Aitona-amo-
na nagusiak zein 3-4 urteko 
umeak bizikletan ibiltzen dira 
edonora joateko, eskolara, 
erosketak egitera… Horrek 
esan nahi du bidegorri sare 
handia dagoela eta kotxeek 

Testua
Prest!

q

bilbokoaldizkariak@gmail.com

bizikletak asko errespetatzen 
dituztela. 

Zelakoa da Alemaniako egoera 
politikoa?
Azkenengo urteetan eskuin–
erradikaleko alderdi eta elkar-
teak (AfD, Pegida) garrantzi 
handia hartu du. AfD-k par-
lamentu alemaniarrean 91 
diputatu ditu! Horrez gain, 
migranten aurkako diskurtsoak 
orokortu dira. Baina kontra-
mugimendu handia dago, 
adibidez, elkarte asko sortu 
dira azken urteotan heldu-
berriak laguntzeko edo anizta-
suna sustatzeko. Hala ere, 
ekialdean AfD-k botere gehia-
go du, ni mendebaldean bizi 
naiz eta egoera lasaiagoa da. 

Egunerokotasunean igertzen da?
Lanean nahiko igertzen dut 
bereziki gobernuak finantzat-
zen duen proiektu baten lan 
egiten dudalako, gero eta la-
guntza gutxiago eman nahi di-
tuzte. Esperientzia arrazistarik 
ez dut izan momentuz, baina 
Europar Batasunetik kanpo 
datozenek edo “kanpotarra-
goak” diruditenek orokorrean 
horrelako egoera gehiago su-
fritzen dituzte. 

Itzultzeko asmoa duzu?
Ez da batere erraza galdera honi 
erantzutea. Itzultzeko asmoa 
dut, baina ez dakit noiz. Urte 
pare bat barru edo... batek daki!

Itxaso Garcia Chapinal
Jatorria: Sarriko
Bizitokia: Bielefeld (Alemania)
Lanbidea: Gizarte langilea “Migranteen aurkako diskurtsoak orokortu dira, 

baina baita kontra-mugimenduak indartu ere”

gureak kanpoan

erreportajea 
Emakumeen sexualitea kartzelan

Preso dagoen gizonaren sexu-beharra uler-
tzen den bitartean, emakumeok kartzelan 
igarotzen ditugun urteak “gudari-mojen” gi-
san bizi behar omen dugu. Aski ezaguna da 
gurean, gizon bat espetxeratzen dutenean, 
aurretiaz bikoterik ez badu, bere herri edo 
auzoan berehala jartzen direla martxan. 
Zenbatetan ez dugu entzun (edo, zuzenean, 
ez digute galdetu) “morrosko honi neska 
jator bat bilatu behar diogu”?  Baita topa-

tu ere! Bada, emakumeok zaintza rol hori 
betetzeko prestutasun handiagoa daukagu, 
baita mugimendu ezkertiar iraultzaileetan 
ere. 

Zoritxarrez, kartzelan eman ditudan urte 
hauetan, preso dauden emakume gehienek 
sexu falta dutela egiaztatzeko aukera izan 
dut. Edozein kartzelara gizon bat bisitatzera 
joaten garenean, nor egoten da, bada, gai-

EMAKUMEEN SEXUALITATEA KARTZELAN
Tinderren, jendea mugikor bitartez ezagutzeko aplikazioan, kontua ireki 
du Itziar Moreno euskal presoak.  Emakumeek espetxean sexuaz gozatzeko 

zailtasunen berri eman eta tabua gainditzeko “ekintza porno terrorista 
txikia” gauzatu du, “umorea eta aldarrikapena uztartuz”. 

Testua: Itziar Moreno Martinez 

nontzeko lokutorioetan? Presoen amatxoak, 
emazteak, neska-lagunak, seme-alabak...

Zer gertatzen da, ordea, amatxoak, emaz-
teak eta neska-lagunak direnean kartze-
lan daudenak? Tristea bezain erreala da: 
emakumeek, kartzelan, oso bisita gutxi iza-
ten dute. Askok ez daukate inoiz ikustaldi-
rik eta, badituztenen salbuespen eskasen 
artean, oso-oso gutxitan ikusi dut emakume 
baten senarra edo gozalaguna bisitara etor-
tzen. Orokorrean, bikoteek abandonatu egi-
ten dituzte, familiek baztertu egiten dituzte, 
seme-alabak kentzen dizkiete...

Horren ondoan, euskal preso politikook, zo-
rionez, elkartasun handia jasotzen dugu. Es-
kuarki, gizon zein emakume izan, asteburu-
ro izaten dugu bisita; deiak eta gutunak ere 
ez ditugu faltan izaten! Senideen, lagunen 
eta herriaren babesa jasotzen dugu eta hori 
benetan eskertzekoa da lau hormen artean 
gaudenean. Zuek zarete gure makulua!

Elkartasunik ederrenak ere, aldiz, ezin du 
genero bereizkeria hori ezkutatu, eta gai-
nerako emakume presoei bezala gertatzen 
zaigu guri ere: kasu gehienetan, edo biko-

tea preso daukagu, edo, besterik gabe, ez 
daukagu bikoterik, senarrik edo gozalagu-
nik. Akaso, baieztapen honek hautsak ha-
rrotu ditzake, baina uste dut ozen esateko te-
norea daukagula: emakume preso gehienak 
bezala, gu ere, harreman afektibo-sexualei 
dagokionez, usu, berdin-berdin abandona-
tzen gaituzte. Gure ingurua egoera horrekin 
ohartarazteko xedearekin, eta, gai honen 
inguruko gogoeta pizteko, Tinderrean nire 
izena ematea erabaki dut: zirikatzeko eta 
probokatzeko.

Esan gabe doa bikote falta ez dela zertan 
arazo izan; are, erabaki askea izan daite-
keela, nola ez, “ohiko bikote finkoaren” figu-
rari uko egitea. Gero eta gehiago gara, egun, 
kapitalismo hetero-patriarkalak inposatzen 
digun bikote-familia harreman eredu bakar 
eta monogamoaren eredua arbuiatzen 
dugunok. Harremanak (ere) borrokarako 
eremu (ere) badira! Pertsonala dena poli-
tikoa da lema feminista zaharrak erabateko 
gaurkotasuna izaten jarraitzen du. 

Ekimen xume honetarako Tinder erabil-
tzea aukeratu dut hau ere azpimarratzeko: 
emakumeok bikote finko bat bilatu izan ei 
dugula beti eta, ezinbestean, amatxoak izan 
behar eta nahi dugulako topikoa apurtze-

“Emakume 
preso 

gehienok 
harreman 
afektibo-
sexualei 

dagokionez
abandonatzen

gaituzte”

erreportajea Emakumeen sexualitea kartzelan

ko. Besterik gabe larrua jotzeko gogoa ere 
badaukagula aldarrikatu nahi nuen. Elkar-
tasuna, halaber, txortan adierazi daiteke, 
kar-kar!

Tinder, propagandarako tresna baino ez
Zehaztu nahiko nuke ez dudala Tinderren 
defentsa egiten. Jakin badakit, gaur egun, 
hainbat eragile feministek Tinder eta gisako 
tresnak kritikatzen dituztela, sexuaren eta 
gorputzen merkantilizazioa bultzatzen dituz-
telako, harreman zuzen, natural eta askeen 
kalterako. Irakurketa horrekin bat egiten dut. 
Haatik, Tinder aldarrikapen konkretu honen 
propagandarako bitarteko eraginkorra irudi-
tu zaidalako erabili dut, besterik gabe.

Argibide tekniko pare bat beharrezkoak di-
rela iruditzen zait. Izan ere, presook ez bai-
tugu Interneten aritzeko aukerarik, inondik 
inora. Tinderreko kontua lagunek ireki dida-
te, Euskal Herrian. Ni Frantzian, Roanne-
ko kartzelan nago, bilatzaile horretatik 850 
kilometrora! Arestian azaldu bezala, Tinder 

emakume presoon sexu gogoa aldarrika-
tzeko jarri dut martxan, kartzelan sexualita-
tearekin dagoen arazoari buruz hausnartzen 
jartzeko eta jendea apur bat probokatzeko. 
Hau da, ez da praktikan erabiltzeko, nik ezin 
baitut aldiro ikusi nor dagoen zerrendan, 
nork klikatu duen like... Lantzean, lagunek 
datuak inprimatzen dizkidate, ekimenak 
ematen duena ikus dezadan. Aukera profi-
tatzen dut laguntza eskaini didaten lagunei 
eta, ekimena ulertuta, like klikatu duzuen 
guztiei esker beroak (eta lizunak) emateko.

Hainbat erreakzio 
Nire senide eta lagunek aski ezagutzen nau-
tenez, harritu ez dut uste asko egin direnik. 
Nik uste dut dibertigarria suertatu zaiela, 
baina, aldi berean, ekimenaren zergatia 
ulertu dutela. Azpimarratu nahiko nuke, or-
dea, beste ezeren gainetik, euren sostengua 
eta laguntza eskaini didatela, beti bezala. 
Nire gurasoek, ziurrenik, ez dute ezagutu ere 
egingo Tinder zer den... Agian, elkarrizketa 
hau irakurtzerakoan enteratuko dira!

Tinderreko erabiltzaileen artean ekimenak 
orokorrean harrera ona eduki duen arren, 

makila ala azenarioaren teknika baliatzen 
dute. Men egiten duenari, otzana denari 
saria (zigor eza) eta bereari eusten dionari 
edota aurre egiten duenari... makila!

Espetxean, emakumeak ber-hezten tema-
tzen dira eta umeak bagina lez tratatzen 
gaituzte. Sexualitateari dagokionez, ze-
hazki, arropekin, eduki beharreko jarrera 
zintzoarekin edota bisiten gaineko kontrol 
itogarriarekin mugatzen edo zigortzen gai-
tuzte. Jazarpena era askotakoa izan daiteke: 
bi emakume patioan (edo moduluko beste 
edozein tokitan) musuka aritzeagatik zigor-
tuak izan daitezke, baita bisita-lokutorioetan 
larrutan harrapatuz gero ere.

Esetsaldi horren guztiaren gainetik, ordea, 
aske jarduteko bideak eta trikimailuak to-
patzen ditugu, preso egonagatik ere, ez 
baikara preso! Ororen gainetik, ideia bat 
azpimarratu nahiko nuke; elkartasuna go-
gor zigortzen badute ere, kartzeletan, elkar-
tasuna egon, badagoela. Une gogor bezain 
ederrak bizi izan ditut urte hauetan, emaku-
me presoekin batera, dagokiguna borroka-
tzen.

“Espetxeak pertsona mendean hartzeko 
baino ez du balio”
Helburua ez da, nire ustez, kartzelak eral-
datzea edo hobetzea, ez baita existitzen 
kartzela onik! Espetxeak pertsona mendean 
hartzeko baino ez du balio; izan ere, kartze-
lak XXI. mendeko tortura zentro modernoak 
dira, ez besterik. Gure herrian, gaur egungo 
zigor-ereduaren inguruko eztabaida sakona 
behar dugu, kartzelak, behingoan, desa-
gertze bidean jartzeko.

bi erantzun mota bereiziko nituzke. Bate-
ko, preso nagoela dakitenak (aurretiaz nire 
izena ezagutzen zutelako) edo hori ulertu 
dutenak (argazkiaren azpian dagoen testua 
irakurtzerakoan ohartu direnak), besteko, 
egoeraz jabetu ez direnak. Lehenengo tal-
deko gehienek ondo erantzun dute: like 
klikatzen, animoak bidaltzen... 

Kontrara, lagunek kontatu didatenaren ara-
bera, beste batzuk, argazkia ikusi eta like 
klikatu ostean, preso politikoa naizela jakin 
dutenean, kontaktua berehala moztu dute. 
Bigarren taldekoen erantzunak, aldiz, aski 
barregarriak dira. “¿Qué tal el veranito ?” eta 
gisako komentarioak idazten dituzte, kartze-
lan nagoela ulertu barik, kar-kar! 
 

 “Kartzelan emakumeak ber-hezten tematzen 
dira”
Kartzelan, gizonek eta emakumeok sexu-
harremanetarako antzeko gogoa eduki 
arren, ez dut uste, praktikan, berdin bizitzen 
dugunik. Oraintsu aipatu bezala, kanpotik 
jasotzen duguna eta, batez ere, kartzela-
sistemak berak inposatzen diguna ez delako 
inolaz ere berdina.

Askotan salatu izan dugu emakumeok, 
espetxean, zigor bikoitza (edo hirukoitza, 
irakurketaren arabera) pairatzen dugula. 
Kartzelak, eta baita jendarteak berak ere, 
gogor zigortzen du “bide onetik” ateratzera 
ausartzen den emakumea. Kartzela-siste-
mak, ardi otzanen gisan, bueltan eraman 
nahi gaitu galdutako ustezko “bide onera”. 
Horretarako, kanpoan sistema errepresi-
boak herritarrekin egiten duen bezalaxe, 

“Helburua ez 
da kartzelak 
eraldatzea 

edo hobetzea, 
ez baita 

existitzen 
kartzela onik”

EUSKALDUNAK MUNDUAN

mana modu ez-formalean egin da, hizkuntza 
ez formala erabiliz, gertuko tratua landuz…

Guraso Elkartearen inplikazioa ezinbestekoa 
izan da proiektua aurrera eramateko. Irabaz-
leen aukeraketan eta sariaren ordainketan 
lagundu dute. Irabazleak San Tomas azoka-
ra joango dira eta taloa jango dute. On egin!

DBH-2C
Gu 2. C-ko bi ikasle gara, Nerea Izagirre eta 

Ikasleen artean euskararekiko eta euskal 
kulturarekiko motibazioa piztea helburu izan 
du lehiaketak, euskal mundua baserri girotik 
baino askoz urrunago zabaltzen dela ikusa-
raztea. Ikasleak tutoretza orduetan aritu dira 
tutoreen laguntzarekin eta oso gauza inte-
resgarriak sortu dituzte ikasgelak mapamun-
diak bihurtuta: Islandiara joandako arran-
tzaleak, Australia eta Ameriketako euskal 
etxeak…  Aldi berean, ekintza horren bidez, 
tutoreekin eta gainerako irakasleekin harre-

Aurten, Hizkuntza Proiektuak bideratuta, ‘Euskaldunak munduan’ lehiaketa 
antolatu dugu DBHko ikasleen artean. Ikastalde bakoitzak ideia horren 

inguruan atondu du ikasgela eta bi sari egon dira, bat lehenengo ziklorako eta 
beste bat bigarren ziklorako.

eskolak
Deustuko Ikastola

Testua eta argazkiak 
Deustuko Ikastola

teko aukerak genituela. Orduan, guztiok se-
riotasunez hartu eta izugarri motibatu ginen. 
Esan beharra dago lan honek asko batu gai-
tuela, zereginak banatu eta denok jarri du-
gulako zerbait. Momentu honetan gela gurea 
balitz bezala sentitzen dugu. Ekintza honek 
hurrengo urteetan jarraitu beharko luke.

DBH-3C
Orain dela hiru aste, lehiaketa batean parte 
hartzea proposatu ziguten. Gure gela apain-
du behar genuen Euskaldunak munduan 
leloan oinarrituta. Oso lehiakorrak garenez, 
erronka serio hartu genuen irabazi nahi 
genuelako. Hainbat ideia on proposatu ge-
nituen klasean eta QR kodeak erabiltzeari 
esker irabazi dugu. Gure hormako irudiak 
zuzenean eramaten zaitu kanpotik etorritako 
jende euskalduna ezagutzera.
                                                                                                                                  

Ane Larrea, eta gure klaseak ekintza hone-
tan parte hartu du. Nahiz eta irabazi ez, aste 
dibertigarriak pasatu ditugu gure ikaskide 
eta tutorearekin batera. Eztabaida motibaga-
rriak izan ditugu beste klaseetako ikasleekin, 
“kopiatu gaituzue”, “ideia hori gurea zen” 
“guk irabaziko dugu txapelketa” eta horre-
lako elkarrizketak suertatu dira. Talde mo-
duan hazi egin gara, gehiago ezagutu dugu 
elkar eta gure artean elkar errespetatzen 
ikasi dugu. Azkenengo momentuan ideia 
on bat izan genuen, eta horregatik irabaziko 
genuela pentsatu genuen arren, ez zen ho-
rrela izan. Hala ere, ez dugu amorerik eman, 
datorren urtean saria irabazteko gogotsu gel-
ditu gara!

DBH-2A   IRABAZI DUGU!
Hasieratik, irakasleek aipatu ziguten irabaz-



Aipagarria da sasoi hartan Aurrezki Kutxak 
onkologia eta haren gaineko artatze lanei 
buruz erakutsi zuen interesa. Ez dezagun 
ahaztu Gipuzkoan Instituto Radioquirúrgico 
izenekoa diseinatu zutela 1928an, baita in-
auguratu ere 1931n, gipuzkoar mediku talde 
baten ekimenez. Sendagile haiek kezkaturik 
zeuden umetoki-minbizi larriak aurkitu zituz-
telako artatzen zituzten emakumeengan.  

Ideia ez zen berria Bilbon. “Bilbao” aldizka-
rian irakurri dugunez, “Enrique Areilzak Min-
bizia Institutua sortu nahi izan zuen Bilbon, 
artean sakabanatuta zeuden indar guztiak 
batzeko eta gogor borrokatzeko 1920an na-
barmen hazten hasi zen patologia hura. Ba-
dirudi Areilzak argi ikusi zuela XX. mendeko 
bigarren erdialdean izurrite bihurtuko zela. 
Lau mediku gazteri gomendatu zien atzerri-
ra joan eta gaixotasun horren diagnostikoan 
eta artatze-lanetan formakuntza har zezaten: 
Ramon Azaola, Julian Guimon, Justo Garate 
eta Francisco Belaustegigoitia. Haietako bat, 
Julian Guimon hain zuzen, izan zen gauzatu 
ez zen proiektu hartaz idatzi zuen bakarra. 
Guimonen artikulua argitaratu eta urte gutxi-
ra Areilza hil zen eta harekin batera institutu 
hura ehortzi zuten”. 

Kuartela eta 18 de Julio
Bidarteko pabiloi berria eraiki zutenetik 
1936ko gerra arte osasungintzarekin lotutako 
zereginetara erabili zutela pentsatzen dugu. 
Gerra hasi zenean Odol Ospitale gisa atondu 
zuten, Eusko Jaurlaritzaren zerbitzurako. 

Aurreko hilean Bidarteko etxaldearen 
historiari argia ekartzeari ekin genion. 

Oraingo honetan, zeregin horri amaiera 
emango diogu. Ricaro Arregi Ibarrak sortu 
zuen txaleta Bilboko Aurrezki Kutxak erosi 

zuen 1930eko urtarrilean. 

Behin batean
Deustualdea historian zehar

Testua
Txema Luzuriaga

BIDARTEKO ETXALDEA (II): 
OSPITALEA ETA

 SAGRADA FAMILIA 
ETXE-MULTZOA

1930ko apirilaren 5ean Aurrezki Kutxak, jabe 
berriak alegia, Bidarteko etxaldean zaharbe-
rritze eta zabalpen lanak egiteko baimena es-
katu zion Bilboko Udalari (Deustua 1925ean 
anexionatu zuen). Txaleta, kotxera eta beste 
zerbitzu batzuk zeuzkan etxaldeak. Eta zerta-
rako nahi zuen Kutxak? Udal artxiboan aurkitu 
dugu erantzuna. Kutxako zuzendariak, Eliseo 
Migoyak alegia, obra egiteko eskabidean ze-
haztu zuenez, Bidarten Onkologia institutua 
eraikitzen ari ziren, Ricardo Bastida arkitek-
toaren proiektuaz. Alegia, txaleta eta hari atxi-
kita altxatu behar zuten eraikin berria (pabiloi 
itxurakoa) Bilboko Aurrezki Kutxak sustatu-
tako Onkologia institutua bilakatu behar ziren. 

1930eko planoa

zainketa aringarrietarako egokituta. 1956an 
Falangek kontsulta egin zuen jakiteko eremu 
hartan eraiki ahal zuten. Zorionez, ezezko 
erantzuna jaso zuen. Ospitale moduan segitu 
zuen, beraz. 1986an, Espainiako Instituto Na-
cional de Servicios Socialesek lizentzia eskatu 
zuen Bidarte zaharberritzeko eta elbarri psi-
kiko sakonak artatzeko zentro gisa atontzeko. 
Ez dirudi inoiz gauzatu zenik. Geroago, 1991n 
alegia, Francisco Javier Gastón arkitektoak 
proiektua aurkeztu zuen Bidarte GUFE-IFAS 
foru erakundearentzat egokitzeko. Hark ere 
ez zuen aurrera egin.

Bitartean, Bidarte itxita eta galduta zegoen. 
1994an, Gizarte Segurantzarekin egindako 
truke baten bidez, Bilboko Udalaren esku 
gelditu zen eta honek Deustuko auzo-etxea 
izateko egokitu zuen, Martin Peña arkite-
ktoaren proiektuaren arabera. Artean, etxal-
deak 14.142 m2ko azalera zeukan. 1998ko 
maia-tzaren 15ean zabaldu zuen Bilboko 
Udalak Deustuko auzo-etxe berria. Eraikinak 
1.664 m2 dauzka. Jauregia Eusko Jaurlaritza-
ren Kultura sailaren Ondare arkitektonikoaren 
zerrendan dago. Horren ondorioz, derrigo-
rrezkoa da egoki gordetzea eta zaintzea. 

1937an bertan berriro handitu zuten eraiki-
na, gerra-elbarrien errehabilitaziorako lekua 
egiteko. Gerra amaituta, etxaldea osatzen zu-
ten lursailetako batzuk erauzi egin zituzten, 
eta 1941ean Bidarteko etxaldeko 39.748 m2 
desjabetu zituzten Armadaren etorbidea erai-
kitzeko (gaur Agirre Lehendakaria).  

Sagrada Familia
Harrezkero, Bidarteko etxaldea erditik zatitu 
eta gero, etxalde bi gelditu ziren: goikoa, txaleta 
eta berdegune txiki bat, Enekuri eta Agirre etor-
bideen artean kokatua, Kutxarena lehenengo, 
Falangerena geroago, Gizarte Segurantzaren 
Diruzaintzarena ondoren eta 1990ko hamarka-
datik, Bilboko Udalarena; eta behekoa, Agirre 
eta Madariaga etorbideen artekoa. 1955ean, 
Kutxak Sagrada Familia etxe-multzoa eraiki-
tzeari ekin zion bertan. A. Santas Torresek ida-
tzi zuenaren arabera, 650 babeseko etxebizit-
za ziren. Obra Sindical del Hogar erakundeak 
San Ignazio auzoa egin ostean, Sagrada Fami-
lia zen, une hartan, Bilbon klase ertainentzat 
eraikitako etxe-multzorik handiena. 

Bidarteko jauregiak, bitartean, 18 de Julio 
ospitale moduan segitzen zuen, amaetxe eta 

1950. urtea



Testua eta
argazkia: 
Errondoko 
Auzo Etxea

tzeko hiriko eremu berdeak handitzera be-
hartzen du. Asanbladara gerturatutakoen ar-
tean, susmo orokorra da parkearen helburua 
etxebizitza berri gehiago eraikitzea dela. Gai-
nera, inguruan ortuak eta baserriak dituzten 
auzokide asko indarrez desjabetu beharko 
lituzkete.

Zorrotzako Sader fabrika
Hondakin arriskutsuak tratatzen dituzte ber-
tan, baina ez dago neurtuta sortzen duen ku-
tsadura. Printzipioz 2018an lekualdatuko zu-
ten lantegia, baina eragozpen teknikoak medio, 
ezin izan zuten egin. Gaur gaurkoz lekualdake-
ta blokeo egoeran dago, ez baitago fabrika hau 
hartu nahi duen udalerririk. Aurreikusita dago 
Zorrotzaurreko plana aurrera joan ahala ber-
tatik kentzea, baina ez daukagu baieztatzerik. 
Fabrikaren kea arnasten dugun auzokideon 
segurtasunak arriskuan egoten jarraituko du, 
Udalak etxebizitza eraikitzea lehenetsi duelako 
inguru osasungarria bermatzea baino.

Osasun-etxea
Osakidetza da anbulatorioak antolatzeaz ar-
duratzen den instituzioa. Dagoeneko, duela 
bi urte Ibarrekolandan beste osasun-etxe 
bat eraikitzea gomendatu zuen. Udalak San 
Ignazioko anbulatorioa lekualdatzeko asmoa 
dauka. Hasierako proposamena arraun-pabi-
loiaren gainean eraikitzea da, baina ez dago  
baieztapenik. Zorrotzaurre proiektuaren bai-
tan eraikiko dituzten etxebizitzek arazoa han-
ditzea ekarriko dute, alta, plan honen arabera, 
lehendabizi etxebizitzak eraikiko dituzte, eta 
ostean auzo-ekipamenduak.

Hiria modernizatzeko aitzakia hartuta, Udala 
Bilboko hainbat zonaldetan aldaketa handiak 
egiten ari da. Turismoa sustatzeko ekitaldiak,  
nazioarteko jaialdi eta lehiaketak edota plan 
urbanistiko faraonikoak errealitate bihurtu dira 
egun txoko guztietan. 

Gure auzoetan ere hainbat erreforma egin 
nahi dituzte, baina, beti bezala, Udalak azken 
unean aurkezten dizkigu proiektuak, dena era-
bakita dagoela. Gure errealitatearekin bat ez 
datorren irudia saltzen dute eta gure hitza eta 
erabakitzeko gaitasuna zapaltzen dute. 

Egoera horri aurre egiteko erabaki genuen auzo 
mailako asanblada bat antolatzea, auzokideon 
interesak defendatzeko tresnak egituratze alde-
ra. Lehen aldia izan zen auzo mailako asanblada 
bat antolatzen genuela, eta jendearen erantzu-
na ezin hobea izan zen: 60 lagun baino gehiago 
elkartu ginen auzoari eta auzokideoi eragiten di-
zkiguten gaien inguruan eztabaidatzeko. Aurre-
karirik gabeko biltzarra izan zen, luzera begirako 
dinamikari jarraibidea emango diona.

Besteak beste, Udalak auzoan egin nahi di-
tuen plan urbanistikoak, mugikortasuna, kale-
ko aparkalekuen arazoa, kutsadura eta auzoko 
ekipamenduak mahaigaineratu genituen. Ja-
rraian, landutako gaiak eta asanbladan jaso-
tako iritzien ondorio orokorrak azalduko ditugu.

Ibarrekolandabidea kaleko parkea
Udalak Elorrieta eta Madre de Dios ikastetxea-
ren artean parke bat eraikitzeko asmoa du. 
Egungo udal-ordenantzak eraikin berri bakoi-

Joan den azaroaren 30ean Elorrieta, San Inazio eta Ibarrekolandako hainbat lagun 
elkartu ginen gure auzootako problematikak aztertu, informazioa eta iritziak partekatu 

eta horiei aurre egiteko irtenbideak bilatzeko.

AUZO MAILAKO LEHEN ASANBLADA

artikulua
Auzo mailako 

lehen asanblada

kidek osatzen dituzte, 13 ordezkari politikok 
eta bost batzordekidek. Azken horiek auzo 
elkarteetako kideak, merkatariak, auzoko era-
gileak, guraso edota familia elkarteak izaten 
dira, auzokideak era zuzenenean ordezkat-
zen dituztenak hain justu, baina ez dute boto 
eskubiderik. Gainera, Barrutiko Kontseiluan 

onartutakoak dagokien Udaleko sailetara bi-
deratzen dira, eta ondorioz, ez dute eragin 
praktiko handirik. 

Hurrengo asanblada
Dinamikak erantzun zabala izan zuen auzoki-
deon artean. Auzoko problematiken inguruan 
eztabaidatu eta irtenbide komunak bilatzeko 
espazioa bihurtu nahi izan genuen Errondoko 
Auzo Etxea, eta bide horretan jarraitzeko as-
moa daukagu. Hurrengo hitzordua urtarrila-
ren 24an jarri dugu. Bertan, lehenengo asan-
bladan landu gabe utzitako gaiak jorratuko 
ditugu eta planteatutako arazoak konpontze-
ko ideiak plazaratzeko tartea hartuko dugu. 
Guztiok zaudete gonbidatuta, auzoak auzoki-
deonak baitira.

San Inazioko zubia
Hasierako proiektuaren arabera uharteak zaz-
pi zubi izango zituen, orain bira murriztu di-
tuzte. Honenbestez, mugikortasun eta trafiko 
arazoak aurreikusi daitezke. San Inazio eta 
uhartea batuko dituen zubiak lau errail izan-
go ditu, bi ibilgailu pribatuentzako eta beste 
bi autobusentzako. Ikusteke dago antolaketa 
horri eutsiko dioten. 

TAO
Lortu ditugun datuen arabera, auzoan 8.565 
kotxe matrikulazio daude, 6.734 garaje pla-
za eta 4.600 aparkaleku kalean. Emandako 
datuen arabera, 2.769 plaza egon beharko 
lirateke soberan, baina nabaria da auzoan 
aparkatzeko arazoa larria dela. Problema 
kanpotik aparkatzera datozen autoak balira, 
asteburuetan 3.000 aparkaleku inguru egon 
beharko lirateke hutsik, baina ez da horre-
la izaten. Zurrumurrua zabaldu da egoerari 
aurre egiteko Udalak 2019an TAO zerbitzua 
ezartzeko asmoa duela, baina oraingoz ez da 
ezer baieztatu.

Asanbladan parte hartutakoen artean hainbat 
iritzi zabaldu ziren. Batzuk TAOren alde ager-
tu ziren, eta beste batzuek azaldu zuten zer-
ga berriak ez lukeela aparkalekuen arazoa 
arinduko. Hainbatek proposatu zuten Udalak 
parte-hartze prozesu bat ireki beharko lukeela 
auzotarrokin, informazioa emateaz aparte, 
iritzia emateko eta erabakiak hartzeko auke-
rarekin eta, TAOaz gain, beste irtenbide ba-
tzuk proposatuz, esaterako, hiriaren sarreran 
disuasio-parkinak ezartzea.

Auzoa eta Udalaren arteko harremanak
Estatistiken arabera bilbotarron %5ak baino 
ez ditu Barrutiko Kontseiluak ezagutzen. Be-
rez, kontseiluen helburua barrutien eta Uda-
laren arteko zubia izatea da. Kontseiluak 18 



 berbetan
AITZIBER BAÑUELOS GANUZArekin

“Gero eta onartuagoa daukagu   emakumeen kontrako biolentzia”

Gizarte hezitzailea

Indarkeria matxista eta haurren 
kontrako sexu indarkeriaren 

inguruko proiektuak koordinatzen 
ditu Aitziber Bañuelosek. Eraikiz 

kolektiboko kidea da eta elkarrizketa 
sakona oparitu digu bere ikuspegi 

Testua: Nerea Olaziregi - Argazkiak: Iñigo Azkona

“Gero eta onartuagoa daukagu   emakumeen kontrako biolentzia”

“Arlo honetan 
gabiltzanok 
sarritan oso 
bakarrik 
sentitzen 
gara”

Gero eta onartuagoa daukagu emakumeen 
kontrako biolentzia?
Bai, botere harremanen arkitektura hori 
normalizatu dugu.  Hezkuntzan eta 
familian ‘egokitu zaiguna’ normalizatzen 
dugu. Bortizkeria sinboliko asko jasaten 
dugu; emakumeok pertsonen beharrak 
ase, eta atseginak eta goxoak izan behar 
dugula esaten digute. Bi energia nagusi 
omen ditugu gizarteari eskaintzeko: 
ugalketa eta sexua. Bortizkeria sinboliko 
honek konturatu gabe desparekotasunean 
oinarritutako identitateak eraikitzen ditu.
 
Testuinguru hori eraldatzeko lanean ari 
zarete Eraikiz kolektiboan. Zer egiten 
duzue zehazki?

Gure izena esanguratsua da. Taldean erai-
ki nahi dugu eta horretarako sortu ginen 
duela ia lau urte. Bi oinarri nagusi ditugu. 
Lehena, maitasunetik egiten dugula lan. 
Pertsonak dira gure jardueraren ardatza, 
ez etekin ekonomikoa. Bigarrena, esku 
hartze sozialean kalean lan egiten duten 
profesionalentzat ekarpenak egiten ditu-
gula. 2015ean instituzioetan hiru proiek-
tu aurkeztu genituen, eta hirurak onartu 
zizkiguten. Feminismoa, bortizkeria ma-
txista eta esku hartze soziala proiektuak 
lau urte beteko ditu laster. Eragin handia 
du, pentsa, azken jardunaldietan esku 
hartze sozialean lanean diharduten 400 
pertsonak hartu zuten parte. Arlo honetan 
gabiltzanok sarritan oso bakarrik sentitzen 
gara.

Zer sentitzen duzu indarkeria matxistak 
beste emakume bat erail egin duela 
entzuten duzunean?

Oso era kontziente eta ohikoan bizi izaten 
ditut gertaera horiek. Erailketa bat emaku-
meok etengabe pairatzen dugun indarke-
riaren adierazpenik dramatikoena da. Ho-
rrelakoak entzutean beti datorkit galdera 
bera burura, alegia, zergatik ez dituzten 
bitartekoak jartzen emakumeak ez erail-
tzeko.

Zeintzuk izan beharko lirateke bitarteko 
horiek?
Borondatea falta da, borondate politikoa 
batez ere, zentzu zabalenean ulertuta. 
Horrek 180 graduko aldaketa eskatzen 
du, eta ez naiz soilik patriarkatuari buruz 
ari, sistema sozioekonomikoaz eta kapita-
lismoaz ere bai. Gure burua eta jendartea 
egituratzeko modua aztertu beharko ge-
nuke denok. Gaur egun, Europan, gutxi 
dira erailtzen dituzten emakumeak, he-
men eta orain, pertsona gisa garatzen uz-
ten ez digun bortizkeria jasaten ari garen 
emakumeekin alderatuz.

Bortizkeriak aurpegi asko ditu.
Desparekotasunean hezten gaituen jen-
darte batean jaiotzen gara, genero bita-
rrean zein beste arlo batzuetan ere. Gi-
zarte egitura berak bortizkeria sortzen du 
pertsonaren oinarrizko beharrak asetzen 
ez uzteko.

berbetan
AITZIBER BAÑUELOS GANUZArekin

Zure izena hainbat tokitan ikusi dugu: Bilobak 
talde feministak antolatutako tailer batean, 
Parlamentuan, Unibertsitateko erasoen aurkako 
protokoloa egin duen lan taldean… non 
sentitzen zara gusturago?

Pertsonekin zuzenean egiten dut lan. Udan 
Foru Aldundiko harrera pisuetan egiten dut lan 
eta hainbat eragilek kasu puntualetan lagun-
tzeko deitzen didate.  Niretzat garrantzitsua da 
pertsonen errealitatearekin kontakturik ez gal-
tzea. 

Zu ere batzuetan bakarrik sentitzen zara?
Jakina. Eraikiz sortzearen arrazoi bat hori izan 
zen. Bakardadea. Bizkarrean txaloak eman 
dizkidate animatuz baina era berean nigandik 
aldenduz. Eraldaketekin zerbait galtzearen bel-
dur da jendea. Ez da kasualitatea gure izenak 
kolektibo hitza izatea. 

Feminismoa bultza daiteke egoera pribilegiatu 
batetik?
Pribilegio bat egoteko desoreka bat egon behar 
da beste alde batetik. Erantzuna argia da. Gaur 
egun feminismoa da dugun mugimendurik 
eraldatzaile eta iraultzaileena, sistema kapitalis-
ta eta neoliberalaren goitik beherako eraldaketa 
aldarrikatzen ari delako mundu mailan. 

Zergatik bakardade sentimendu hori?
Emakumeok eraikuntza langileak gara. 
Gizonezkoentzat diseinatutako jendarte 
kapitalista batean bizi gara, baina, aldi 
berean, beste hamaika gauza eraiki nahi 
ditugu. Horrek beldurra sorrarazten du. 
Inguruan ditugun pertsona gehienek 
egon eta egin nahi dute, eta ez izan. 
Garrantzitsuena da ‘non nagoen kokatuta’ 
eta ‘zer egiten dudan’. Ezin egoteari eta 
ezin egiteari diogun beldurra itzela da. 
Beldurrean hezi gaituzte, eta horrek  gu 
geldiarazteaz gain, mugitzen garenean 
mesfidati begiratzen gaituzte, gure 
mugimenduak beraiengan eragina izango 
duelakoan.

Babestuz programa sortu duzue haurren 
kontrako indarkeria sexualaren inguruan 
dagoen isiltasunarekin apurtzeko.
Haurren aurkako hamar erasotik bederatzi 
ezkutuan geratzen dira. Erasoen %2 eta 
%10aren artean soilik ezagutzen dira. Zer 
gertatzen da gainontzeko %90 horiekin? 
Kasu gehienetan erasotzailea familiakoa 
da edo gertuko inguruan dago. Begietako 
loturak kentzeko ordua da, gaiari ondo 
heltzeko. 

Nolako jarduerak proposatzen dituzue?
Hausnarketarako, kontzientziaziorako, 
sentsibilizaziorako eta formaziorako gu-
neak sortzen ditugu. Esku hartze zuzena 
egiten saiatzen gara eskaria egiten diguten 
taldeekin. Helduen mundua hartzen dugu 
erreferentziatzat, gu garelako biolentzia ja-
san duenari arreta eman ahal diogunak. 
Indarkeria erabiltzen duten pertsonekin 
ere lan egin behar dugu eta fokua beraien 
gainean jarri, berriro horrela joka ez deza-
ten. 

Taldeko guztiak emakumeak zarete?
Ez, gure sektorean gehiengoak emaku-
meak gara, eta hori taldean nabaria da, 
baina badira gizonezkoak ere. Haiek ere 
inplikatu behar dira indarkeria matxisten 
aurka, eurak direlako bortizkeria hori era-
giten dutenak eta arlo horretan lan handia 
dute. Mistoak ez diren espazioetan ere 

“Feminismoa da dugun 
mugimendurik eraldatzailearena”

UUSAKONEAN

Salaketak jartzen ez dituzten emakumeekin 
nor ari da lanean?

Baliabiderik ez duten hamaika elkarte. 
Horiek guztien lana ikusarazi nahi dugu. 
Gehienetan feminismoaz kutsatutako lana  
egiten dute eta emaitza onak izaten ditu. 
Erasoak pairatutako emakume asko heldu 
nahi duten tokira heltzen dira eta ez gizar-
teak eraman nahi dituen tokira. Ezinbes-
tekoa da feminismo teoriko, aktibista eta 
esku hartze sozialaren arteko sarea, eta 
horretan gaude.

Gizarte formazio feminista ere eskaintzen 
duzue.
Feminismotik eta ikuspegi intersekziona-
letik egindako gizarte proiektuak disei-
natzen laguntzen dugu. Aurreko batean, 
adibidez, musika talde bateko kideek dei-
tu ziguten haien kantetan ikuspegi femi-
nista zelan zegoen txertatuta aztertzeko. 
Prebentzioari eta ahalduntzeari begira ere 
egiten dugu lan, ‘arrisku’ egoeran dagoen 
populazioari zuzendutako ekintzetan.

Eraikiz kolektiboan parte hartzeko aukera 
zabalik dago?
Noski, norbanako zein elkarte mailan. 
Gure webgunean informazio guztia aurki 
daiteke. Elkarlanarekin kontzientziak as-
tindu eta aktibatu nahi ditugu.

egiten dugu lan, hori ere beharrezkoa de-
lako.

Norentzat egiten duzue lan? 
Gizartearentzat ikusezinak diren pertso-
nentzat batez ere. Pertsonekin egiten dugu 
lan, ez gizarte arazoekin. Guretzat ez dira 
erabiltzaileak. Zailtasun handiak dituzten 
emakumeak dira gehienak, baita haur eta 
nerabeak ere. Azken hauek dira babes gu-
txien dutenak, eta beraien kontrako indar-
keria sexuala ezkutatu egiten da. Ez dute 
agerian utzi nahi gaur egun emakume eta 
haurren gorputzetan dagoen hipersexua-
lizazioa. Gainera, tratu txarrak jasaten di-
tuzten haurren harretarako ez dago doako 
zerbitzurik.

Zuen lanen ikuspegi kritikoa eta 
eraikitzailea azpimarratzen duzue.
Hori da gure filosofia. Feminismoa, in-
darkeria matxista eta esku hartze sozia-
la egitasmoarekin adibidez, gaur egun 
emakumeak indarkeria matxistarengandik 
babesten dituzten legeak kritikatu nahi 
izan ditugu; baina, era berean, biolentzia 
horiekin lan egiten duten profesionalen 
-emakumeak gehienak- lana aintzat har-
tuz. Emakume erasotuen %20ak baino ez 
du salaketarik jartzen eta instituzioek ho-
riei erreparatzen diete soilik. Gainontzeko 
%80a alde batera uzten ari dira.

“Haurren 
aurkako 
hamar 
erasotik 
bederatzi 
ezkutuan 
geratzen dira”



tartean
Txema Luzuriagaren bilduma

‘Gomutan, Bilboko historiaren atal ezezagunak’
Bilboren istorio ezezagun eta ahaztuak 
biltzen ditu Hektor Ortegaren azken la-
nak: Gomutan. Liburuak 40 pasadizo 
eta bitxikeria dakartza, uriaren historia 
hobeto ezagutarazten laguntzen dute-
nak. Ortegaren esanetan, helburua 
“historia ofizialean lekurik ez duten 
jazoerak batzea” izan da. Sei udale-
txeak, Artxandako megalitoa, bilbota-
rren lehen aztarna, mitologia Bilbon, 
Teresa Iturralde gerrilla kapitaina,   

Santutxuko tabako-fabrikako matxina-
da Jean Cassou erresistentziako heroi 
Deustun jaioa... dira ataletako batzuen 
izenburuak. Balio historiko handiko 
lana da Gomutan, Bilboko historiaren 
ikuspuntu desberdina proposatzen 
duena, euskaraz. Ahaztuta zeuden ira-
ganeko pertsona eta gertaerek, orain 
arte liburuetan lerro bakar bat ere izan 
ez dutenek, garrantzia berreskuratu 
dute liburu honi esker.

Abenduaren 26tik urtarrilaren 4ra 
bitartean, hainbat kultur jardue-
ra eta ikuskizun antolatu dituzte 
etxeko txikienentzako. Magia, an-
tzerkia, txontxongiloak, ipuin mu-
sikatuak eta ipuin kontalariak, haur 
berbenak... deneratik izango da 
gabon hauetan Euskararen Etxean. 
Ikuskizunak abenduaren 26, 27 eta 
28an eta urtarrilaren 2, 3, eta 4ean 
izango dira, goizeko 11:00etatik 
aurrera. Lehena, Txoborro magia 
ikuskizuna izango da, eta bigarrena 
Boli bili boli antzerkia. Abenduaren 
28koak Txirriski txoriaren ipuin mu-
sikatuak du izena, eta mundu osoan 
bidaiatutako txori Afrikarraren isto-
rioak kontatuko ditu. Urtarrilaren 
2an, aldiz, txontxongiloak izango 
dira, eta 3an ipuin kontalariak. 
Azken saioan haur eta familien-
tzako Mugi mugi berbena egongo 
da, gorputzak dantzarazteko.

Abenduaren 31n Ondalan konpartsak 
erromeria egingo du Luzarra eta Ra-
mon y Cajal inguruan. Antzina, Lu-
zarra inguruan baseliza bat zegoen 
eta ohitura zen bertan San Silvestre 
egunean erromeria egitea. Orain urte 
ba-tzuk Ondalan, Bihotz Alai eta 
Goikoalde taldeetako kideek jaia be-
rreskuratu eta urteko azken egunean 
erromeria egiten hasi ziren. Egun, 
Ondalanek baino ez du parte hartzen 
antolakun-tzan. Goizean erraldoiak 
ateratzen dituzte eta ibilbidea egiten 
dute Blas de Oteron duten lokaletik 
Luzarra eta Ramon y Cajal kaleen 
inguruetara. Gabonak data seinala-
tuak dira erraldoi konpartsarentzat. 
Abenduaren 21ean San Tomas egu-
na ospatzen dute San Ignazion, eta 
24 goizean taldea bitan banatu eta 
Usansolo eta Portugaleteko Olentzero 
jaietara eramaten dituzte erraldoiak.

Umeentzako
ikuskizunak San Silvestreko 

jaiak LuzarranGerezi denbora 
berbagai Inazio 
Mujikarekin
“Benetan gertatua da: anarkista 
batek eta apaiz batek antolatu zu-
ten CNTk atxilotutako artzapezpiku 
bat askatzeko ekintza.” Horrela 
dio  Inazio Mujika Iraolak idatzi-
tako liburuaren sinopsiak. Bertan, 
gerra denborako hainbat gertaera 
bitxi kateatu ditu egileak, irakurlea 
ezusteko bihurgunetan barrena era-
manez: Bilbotik Donostiara, atze-
guardiatik lubakietara, komediatik 
dramara… Urtarrilaren 23an Bidar-
te Udaltegira etorriko da Mujika, 
Gerezi denbora (1999, Alberdania) 
liburuaren inguruan jarduteko. 
Egun horretan bertaratzen direnek 
liburuaren gaineko azalpenak eta 
bitxikeriak entzungo dituzte, eta 
galderak egiteko tartea izango dute. 

EUSKARAREN ETXEA

IRAKURLEEN TXOKOA
JAIAK

irudiak berbetan
Txema Luzuriagaren bilduma

DEUSTU DUELA 50 URTE

Zorrotzaurreko Erribera etorbidearen amaiera, 
itsasadarra eta kanala elkartzen diren tokia. 
Azpimarratu nahi dut oraindik kendu gabe da-

goela Bilbotik Getxora zihoan tranbiaren linea 
elektrikoa. Bilboko Udal Artxiboak utzitako ar-
gazkia.

Urtea: 1968

Zorrotzaurreko punta
Txema Luzuriaga

JAIAK

publizitatea

Segi Deustualdean euskara sustatuz. Eskerrik asko denoi!



,

Ez dakit igogailu berriak erabiliko ditudan, baina mesede egingo die auzoko adinekoei eta aulkian dabiltza-
nei.
-
Ane Sarriko

Zer deritzozu oraindik ere 

Deustu eta San Ignazioko

 kaleetan izen eta ikur

 frankistak izateari?

Beatriz
Sarriko

Ni ez naute gogaitzen. Adibi-
dez, Mondragon esaten ja-
rraitzen dut, eta ez Arrasate. 
Kaleen izenen aldaketek ez 
didate ezer transmititzen, 
gaztea nintzen garaiko nos-
talgia baino.

Andoni
Deustu

Udalaren ardura da ka-
leen izenak aldatzea eta 
ikur horiek kentzea.

Igor
San Inazio

Gaizki. Uste dut Bilboko 
Udalak zerbait egin beharko 
lukeela horrekin.

Alberto
San Inazio

Oso txarto iruditzen zait. 
Pentsa, ni jaio nintzen ka-
lea División Azul deitzen 
zen, oraingo Larrakotorre. 
Denak aldatu beharko li-
ratekeela uste dut.

Karmen
Plentzia

Guztiak kendu beharko lira-
teke. Bada garaia.

Ricardo
Sopela

Gaizki iruditzen zait, batez 
ere auzokideak aurka bal-
din badaude. Zerbait egin 
beharko litzatekeela uste 
dut.

barkua bete berba
barkua bete berba

barkua berba berba
‘LANDAN LAN’
Sei abestiko diskoa aurkeztu berri dute Auzokok eta 
Saimek. Lan egiteko era desberdina, erritmo berriak eta 
hainbat kolaborazio biltzen ditu diskoak. Biek Zoroen 
Kluba Kolektiboa osatzen dute Mujirekin batera.

>> MUSIKA

“

Rapak Zoroen Kluba kolek-
tiboaren azken lanaren oi-
narria izaten jarraitzen du, 
baina doinu berriekin espe-
rimentatu dute oraingoan. 
Traparen erritmoa antze-
man daiteke instrumentale-
tan eta melodiaren presen-
tzia orokorra da Auzokoren 
ahotsetan.  

Erritmoekin jolasteaz gain, 
lan egiteko era aldatu dute. 
Auzokok Bartzelonan ze-
goela idatzi zituen letrak, 
Simon ekoizleak Lemoizetik 
bidaltzen zizkion musika oi-
narrien gainean. Udan biak 
elkartu eta estudioan nahas-
tu zituzten osagai guztiak. 
Ordu luzeak eman zituzten 
elkarrekin lan eta lan, pro-
bak egiten, erritmoak ekoiz-
ten eta kantuak grabatzen.

“Oso prozesu aberasgarria 
izan da biontzat”, diote mu-
sikariek azken lanaz hitz egi-
tean, “gureaz aparte, proiek-
tu honetan gurekin lan egin 
duten pertsonengatik”.

Izan ere, kolaborazio ugari 
izan ditu lanak. Instrumen-
tal gehienak Saimek ekoitzi 
dituen arren, hainbat lagu-
nen doinuak sartu dituzte: 
Glaukomako Iker Pandoren 
gitarra akustikoa, Patxadaz 
Taldeko Aldoren gitarra, 
Bartzelonako lagun Danye-
len saxoa... Gainera, lehen 
aldiz Antxon Sagarduiren 
estudioan masterizatu dute 
diskoa, eta aurrerantzean 
ere horrela egiteko asmoa 
dute. Bestalde, diskoaren 
diseinu grafikoaz Mikel Uria 
eta Ibon Montaño arduratu 
dira. 

Ohi legez, YouTuben eta 
Bandcampen jarri dute doan 
entzun eta deskargatzeko. 
“Beti egiten dugu horrela”, 
diosku Auzokok. Laster EPa 
euskarri fisikoan kaleratze-
ko asmoa dutela aurreratu 
digu eta Mujiren Mi méto-
do diskoarekin batera sal-
gai jarriko dute, biak bost 
eurotan. Abestiekin batera, 
bideoak ere egingo dituzte.  

Aurkezpen jendetsua 
Abenduaren lehenean jaial-
dia antolatu zuten Deustuko 
Gazte Lokalean Landan Lan 
jendaurrean aurkezteko. 
Arratsalde berezia antola-
tzeko asmoz, hainbat lagun 
gonbidatu zituzten ohol-
tzara eta Bilboko rap egile 
gazteek bete zuten Gazte 
Lokaleko agertokia: Zizta-
dak, Mc Sebasek, Raperuk, 
Komando Bragak, Aker-
jenbek Sound Sistemak, 
Uki Selektak... Hirian rapak 
eta gazteek duten presen-
tzia agerian utzi nahi izan 
zuten era horretan. Baita 

lortu ere, “aurkezpena hasi 
zenetik Gazte Lokala itxi 
zen arte beteta egon zen 
denbora guztian”, diosku 
Auzokok.

Urte eta erdiko ibilbidean 
hirugarren lana argitaratu du 
Zoroen Kluba Kolektiboak, 
eta hurrengoan pentsatzen 
hasiak dira jada. Oraindik 
kantuak dituzte argitaratu 
gabe, eta horiek fintzeari 
ekingo diote hurrena. Gaine-
ra, Saim ekoizlea kanpoan 
denez, jende berriarekin ko-
laborazioak egiteko aukera 
baliatu nahi dute.

Testua: Jone Gartzia  -   Argazkiak: Zoroen Kluba Kolektiboa

‘LANDAN LAN’

“

Bete beharreko datuak:
Izen-abizenak
Helbide elektronikoa
Telefonoa
Kontu zenbakia (IBAN)

Nora bidali:
prestharpide@gmail.com
94.447.10.42
Ramon y Cajal 42
48014 (Deustu)

 BABESTU PREST! ALDIZKARIA

Bidea luzea  bai, baina ez da erraza izaten ari 
azken aldian. Izan ere, aldizkariaren egoera 
ekonomikoa ez da onena. Azken urteotan 
izugarri murriztu zaizkigu diru-laguntzak eta 
publizitate-sarrerak. Inprimatze eta banaketa 
gastuak, aldiz, asko garestitu dira. Ezinezkoa 
zaigu egoera honetan aldizkariari eustea, eta 
burujabe bihurtu nahi dugu. 

Babesle kanpaina abiatu dugu horretarako. 
Irakurle guztion ekarpena beharrezkoa da, al-
dizkaria egonkortu eta honen etorkizuna ziur-
tatzeko. Duela urte batzuk irakurleei urtean 
25 euroko laguntza xumea eskatzeari ekin ge-
nion finantziazio iturri propioak indartze alde-

ra. Irakurle askok oraindik dohainik jasotzen 
duzue aldizkaria, baina horrek bideragarria 
izateari utzi zion aspaldi. 

Prest! aldizkaria babestu nahi baduzu, era 
askotan egin dezakezu: helbideraketa bidez, 
transferentzia eginez edo eskura emanez. Ho-
rretarako zure datuak helarazi ahal dizkiguzu 
hurrengo helbideetako batera:

Prest! aldizkariaren 197. alea duzu eskuartean. Hamazazpi 
urte luzetako lanaren fruitua da hau, herritarron ekarpen 

eta kolaborazioei esker aurrera eramana. 



-

Asanblada informatiboak, pren-
tsaurrekoak, kartelak, pankar-
tak, elkarrizketak, mobilizazioak, 
sinadura bilketak, emanaldiak, 
obrak... mota guztietako ekin-
tzak egin genituen. Guztion lanari 
esker argi geratu zen Deustuko 
Gazte Lokala defendatzeko herri 
bat prest zegoela. 

Udala, gezurrak medio, hainbat 
modutara saltzen saiatu zen Gaz-

te Lokalaren balizko hustutzea. 
Zortzi etxebizitza ziztrin egiteko 
bota nahi zituzten Txoridenda eta 
merkatu zaharra eta azpiko solai-
ruak “modu autogestionatuan” 
musika taldeentzat eskaini.

Badirudi ez direla nahikoak Deus-
tuko Erriberan egingo diren 5.000 
etxe berriak edo Deustun hutsik 
dauden ehunka etxeak.  Horiek 
ziren euren argudioak, baina guk 

hasieratik argi izan dugu Udala-
ren arazoa ez dela etxebizitza fal-
ta, baizik eta gazteria antolatzeko 
eta eskaintza alternatiboa egiteko 
espazio aske bat izatea Deustun.

Urtebete baino gehiago pasa da 
mehatxu hori jaso genuenetik. 
Ordutik hamaika ekintza antolatu 
ditugu, moldaketa lanak egin di-
tugu, kolore horiz margotu dugu 
Gazte Lokala... Hemen jarraitzen 
dugu, Ramon y Cajal eta Luzarra 
kaleen artean, baina ez edonola.

Inoiz baino biziago gaude, me-
hatxu honek indartu egin gaitue-
lako. Ospatzeko hilabete hasie-
ran bi asteko egitarau oparo eta 
anitza antolatu genuen. Aben-
duarekin batera hasi zen ospa-
kizuna, Kuadrillen Eguna eta Zo-
roen Klubaren maketa berriaren 
aurkezpenarekin. Giro paregabea 
egon zen larunbat osoan zehar 
Deustuko iparraldean.

Abenduaren 4ean Sendabelar 
Tailerra egin genuen, inguruan 

BIZIRIK GAUDE!
Aurreko urteko irailaren lehenengo egunetan 

Gazte Lokaletik alde egiteko 15 egun 
genituela esan zigun Bilboko Udalak. 

Gutun bidez jaso genuen huste-agindua 
harremanetan geunden bitartean. Lehenengo 

egunetik hasi ginen asmo honen aurka 
lanean, gure bizitza den Deustuko Gazte 

Lokala defendatzeko egin beharrekoa egingo 
genuela argi baikenuen.

Testua eta argazkiak: Deustuko Gazte Lokala

>> DEUSTUKO GAZTE LOKALA

barkua bete berba
barkua bete berba

aurkitu ditzakegun landareek di-
tuzten erabilerak hobeto ezagu-
tzeko. Hurrengo egunean Deustu 
ez dela Bilbo aldarrikatzeko afaria 
egin zuen Deustuko Gazte Asan-
bladak, mitin politiko eta guzti. 
Abenduaren 6an Txoringitoa ire-
ki genuen ostegunero bezala, jai 
egun arrotzek ez baitute lekurik 
gurean.

Abenduaren 12an Euskal anima-
ziozko laburmetraiak proiektatu 
genituen, Areka, Beti bezperako 

koplak edota Miraila eta solasean 
ibili ginen zuzendarietako batzue-
kin. 

Ostegunean Palestinako Askata-
sun Fronteko Fayez Badawi egon 
zen gurean, Palestinaren egoera-
ren eta Siriako gerraren inguruko 
hitzaldia ematen, Siriaren Alde 
plataformak antolatua. 

Ostiralean hainbat ekintza anto-
latu genituen: Jantoki Herrikoia, 
hiri ereduari buruzko hausnarke-

ta egiteko mahai-ngurua eta kale-
jira Deustun zehar.

Ospakizunak amaitzeko Los Cos-
meticos, Uger eta Diana Lagar-
toren musika emanaldiez gozatu 
genuen larunbatean.

Argi daukagu ez garela hemen-
dik joango, gaztetxea gure etxea 
delako. Argi utzi dugu bizirik gau-
dela eta, bizirik gauden bitartean, 
Deustuko Gazte Lokala defenda-
tzen jarraituko dugula!

BIZIRIK GAUDE!



0

Berezitasuna: hotz zein bero eskatu 
daiteke eta ogiarekin edo ogi barik 
jateko berdin aproposa da.

BAKAILAO 
BROXETAK

PINTXODROMOA
>>SUKALDARITZA

Kontu batzuk
Urteetako lanaren ostean erretiroa hartu du Brest kafetegiko Miguelek. 
Taberna gidatzeko lekukoa Patxi semeak hartu du, bertan zerbitzari 
urteak emandakoak. Tabernaren giroari jarraipena eman dio Patxik, 
baina ukitu berritzaileekin. Azaldu digun bezala, “ohiko kafeak eta tor-
tillak” eskaintzen jarraitzen dute, baina baita hainbat berrikuntza ere. 
Horien artean, bakailao gordineko broxetak. Arrain gordinak azken ur-
teotan hartutako ospea aprobetxatu nahi izan dute, betiko bakailao 
broxeta berritzeko. Leku gutxitan aurki daiteke gisa honetako pintxorik. 

Blas de Otero kaleko 1. zenbakiaren ondoan dagoen Brest taberna-kafetegira gerturatu 
gara oraingoan. Egunero eskaintzen dituzten janari eta edariez gain, pintxo berria 

aurkeztu digute Adak eta Patxik.

Brest kafetegiko Ada

Zailtasun maila: Ertaina

Egiteko denbora: 15 minutu 

Prezioa: 1,50 euro

BREST KAFETEGIA
Blas de Otero 5, Deustu
94 447 9 43
Astegunetan: 07:30-itxi arte
Asteburu eta jaiegunetan: 09:00-itxi arte

BAKAILAO 
BROXETAK

PINTXODROMOA

barkua bete berba
barkua bete berba
barkua bete berba

Zelan egin?

Aurrena bakailaoa gatzgabetu eta 
zatitu behar da. Berakatza eta kaie-
narekin konfitura prestatzen da hu-
rrena.

Ondoren, olioa epel isuri behar da 
bakailao gordinaren gainean. Horre-
la edo labean apur bat berotuta jan 
daiteke.

OSAGAIAK
Bakailao gezatua gatz 
puntuan
Oliba olio birjina
Berakatza
Kaiena

Presta itzazu Deustualdeko tabernetako pintxo goxoenak zure etxean! 
Hementxe jasoko dituzu argibide guztiak. Eta hurrengo hilabeteetan…

ZURE PINTXO 
ONENAK GUREKIN 

KONPARTITZEKO

AITORTU ZURE SEKRETUAK HEMEN

kultur
txotx

Ezagutu zintudanetik zure modukoa izan nahi izan nuen. Oraindik ere, egunero-egunero, 
eguna amaitzen denean, sinetsi ahal izateko arrazoi baten bila aritzen naiz. Ni ere hildako 
gizonen hiri batean jaio nintzen, eta lehen pausoa ematean erori egin nintzen. Eta, arrazoia 
duzu, kolpe gehiegi hartu dituen txakurraren moduan sentitzen zara. Trumoiaren errepidea 
zeharkatuz ibaira jaitsi nintzen, eta zin egiten dizut inoiz ez dudala amore emango, loria-
egunak igaro diren arren. “Boss” deitzen dizute, baina niretzat beti izango zara nire ametsen 
ore berberarekin eginda dagoen gizona.

Cohenek bezala, nik ere nahi dut maitasunaren amaierara arte dantzan eraman nazazula. 
Hastapenetan besterik ezagutzen ez ditudan gauzen mugak irakastea nahi dut. Eta zure 
begiradatik ondorioztatu nuen gaurko gaua ondo egongo dela, tarte baterako bada ere.

Bonbilla berdeko etxera eramango zaitut, zuk “ojalá” esango duzu, eta nik abesti bat opari-
tuko dizut. Eta horixe izango zara... Marianaren moduan, koldarkeria inoiz ez baita maitaleen 
kontua izan, eta maitasun koldarrak inoiz ez baititugu elkartuko.

Bobekin zeruko ateak jotzera joan nintzenean ez zuten ireki, eta nire alaba ikusten dudan 
bakoitzean, ematen du Just like a woman entzuten dudala. Askotan egon nintzen benetako 
ezezagun baten moduan, etxerako biderik gabe, eta horregatik, Rolling Stone bezala senti-
tzeko eskubidea irabazi nuen.

Inoiz ez naiz zure doktorea izango, baina bai zure desiraren gitarra. Eta elkarri iruzur egin 
arren, zure bila aterako naiz, eta zuk aurkituko nauzu, azkenean, bi bihotzen arteko ekili-
bristak baino ez gara eta. Anarik oso ondo daki hori. Eta gaur gauean Martín Hacherekin 
oheratuko naiz, Dante entzun nahi baitut niri esaten, arrazoirik geratu ez arren, beti aurrera 
jarraitu behar dela... jakinguragatik soilik bada ere.

Eta, amaitzeko, mila-mila esker ur handitan inoiz urperatzen ez den komandanteari, zirriki-
tuetatik sartzen den Arratiko haize leunaren antzekoa den euskara-adituari, eta, batez ere, 
zuri, nire testuak irakurri dituzulako. Hasi nintzen bezala amaituko dut, Irene Xrekin, hiltzen 
nau eta: “bizitza besteko ederra banintz, ni neu ere horren puta izango nintzateke”. 

URTE HOBE BAT ESKA DEZAGUN

Konturatu ez, ta dagoeneko
abendu erdian gara
pentsatu ez baina, noizbehinka ere
badaukat bai bihozkada.
Ezer jango ez, buruari esan
baina egia da, hara,
baita aurten’re, ziur turroiak
ta polboroiak akaba.

Ingurukoez disfrutatzeko
sortua bazen gabona,
etxe guztitan elkartzeko’re
ilusio bat dagona.
Urte hobe bat eska dezagun
ta opatu zoriona,
autokritikaz elikatu ta
izanez pertsona ona.

